
   

 

 

 

 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

 

ᐊᑦᑕᕐᓇᖅᑐᒦᑦᑕᐃᓕᒋᑦ ᓄᓇᒦᓐᓂᕐᒥ − ᐊᑎᓕᐅᕐᓗᑎᑦ 

ᒫᓃᑉᐳᖔᕈᑎᑦ 
 

ᐱᒋᐊᕐᕕᖓ:  ᐊᐃᕆᓕ 2, 2025 

ᐃᓱᓕᕝᕕᒃᓴᖓ:  ᒪᐃ 30, 2025 

ᓄᓇᕗᓕᒫᒧᑦ 60 ᑎᑦᑕᑯᓗᐃᑦ         

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᖏᑦ 

ᐃᖅᑲᐃᓯᔪᒪᕗᑦ ᓄᓇᕗᒥᐅᓂᒃ 3−ᓂᒃ ᒫᓃᑉᐳᖔᕈᑎᓂᒃ ᐊᑐᕐᓂᖏᓐᓂᒃ ᐊᑐᐃᓐᓇᐅᔪᓂᒡᓗ 

ᓄᓇᓕᓕᒫᓂᒃ.  

ᐊᐅᓪᓚᕐᓂᐊᕈᕕᑦ, ᐅᓪᓗᐃᓐᓇᕐᒧᑦ ᐅᕝᕙᓘᓐᓃᑦ ᐊᑯᓂᐅᔪᒧᑦ, ᐊᑎᓕᐅᕆᐊᖃᖅᐳᑎᑦ 

ᐊᑭᖃᙱᑦᑐᒥᑦ ᐅᕙᓃᑉᐳᖔᕈᑎᒥᑦ ᓄᓇᔅᓯᓐᓂ ᕼᐋᒻᒪᓚᒃᑯᑦ ᑎᑎᕋᕐᕕᐊᓂᑦ, ᐆᒪᔪᓕᕆᔨᒃᑯᑦ 

ᑎᑎᕋᕐᕕᐊᓂᑦ, ᐊᖑᓇᓱᒃᑐᓕᕆᔨᒃᑯᓐᓂᓪᓘᓐᓃᑦ. ᑖᒃᑯᐊ ᐱᖁᑎᑦ ᖃᐅᔨᑎᑦᑎᔪᓐᓇᖅᑎᑦᑎᔪᑦ 

ᓇᓃᒻᒪᖔᕐᓂᒃ ᑐᐊᕕᕐᓇᖅᑐᖃᖅᑎᓪᓗᒍ, ᐅᖃᓘᑎᕋᓛᖃᙱᒃᑲᓗᐊᕈᕕᓪᓘᓐᓃᑦ. ᒫᓃᑉᐳᖔᕈᑎᑦ 

ᐃᓅᓕᒃᖠᔪᓐᓇᖅᑐᑦ, ᑭᓯᐊᓂ ᐊᔪᙱᑦᑐᑦ ᐊᑐᐃᓐᓇᐅᒃᐸᑕ − ᐃᖅᑲᐅᒪᓂᐊᕐᐳᑎᑦ 

ᐅᑎᖅᑎᓐᓂᐊᕐᓗᒋᑦ ᐊᐅᓪᓚᕐᓯᒪᓚᐅᖅᑎᓪᓗᑎᑦ ᐊᓯᖕᓄᑦ ᐊᑐᖅᑕᐅᔪᓐᓇᕐᓂᐊᕐᒪᑦ 

ᐱᔭᕆᐊᖃᕌᖓᕕᑦ. 

ᐱᕙᒌᔭᖅᓯᒪᓗᑎᑦ ᐊᐅᓪᓚᓚᐅᙱᓐᓂᕐᓂ: 

• ᐅᖃᐅᔾᔨᓗᑎᑦ ᓇᒧᙵᐅᖕᒪᖔᑦ ᖃᖓᓗ ᐅᑎᓛᕐᒪᖔᖅᐱᑦ. 

• ᓯᓚ ᖃᐅᔨᒋᐊᖅᑳᕐᓗᒍ ᐊᐅᓪᓚᓚᐅᙱᓐᓂᕐᓂ. 

• ᐴᖅᑲᖅᓯᒪᔪᑦ ᐱᔭᕆᐊᖃᓪᓚᕆᑦᑐᑦ: ᐄᔭᒐᐃᑦ, ᐊᓐᓄᕌᒃᑲᓐᓃᑦ, ᓂᖀᑦ, ᐅᖅᓱᑦ, ᐃᒃᑭᑎᑦ 

ᐊᒻᒪᓗ ᓱᕋᒃᓯᒪᔪᑦ ᖃᒧᑕᐅᔭᐃᑦ. 

ᓇᒡᓕᒋᔭᑎᑦ, ᐱᖃᓐᓇᕆᔭᑎᑦ ᐊᒻᒪ ᓄᓇᓕᖕᓂ ᐱᖏᖕᓇᖅᑐᓕᕆᔩᑦ ᓴᐃᒪᑎᓪᓗᒋᑦ ᒫᓃᑉᐳᖔᕈᑎᒥᒃ 

ᓇᒃᓴᕐᓗᑎᑦ ᐱᕙᒌᔭᕐᓗᑎᓪᓗ ᐊᑦᑕᕐᓇᙱᑦᑐᒃᑯᑦ ᐊᐅᓪᓚᕐᓂᐊᖅᑎᓪᓗᑎᑦ. 



ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᑦ ᐊᑐᐃᓐᓇᐅᕗᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᑐᑭᓯᒋᐊᒃᑲᓐᓂᕈᒪᒍᕕᑦ, ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᑎᑎᕋᕐᕕᖓᓄᑦ ᐅᖃᓗᒍᓐᓇᖅᐳᑎᑦ 

ᐅᕗᖓ 867-975-5402 ᐅᕝᕙᓘᓐᓃᑦ ᐃᕐᖐᓐᓈᖅᑕᐅᒃᑯᑦ NEM@gov.nu.ca. 

 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᑳᑐᕆᓐ ᑎᕕᕉ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᓄᓇᓕᖕᓂ ᐱᔨᑦᑎᕋᖅᑎᑦ 

867-975-7818 

CS@gov.nu.ca 

 

mailto:CS@gov.nu.ca

